
COMUN: Al vëgn lascè alsavëi, che les domandes da pert de uniuns/assoziaziuns do  
n contribut por l’ativité ordinara por l'ann 2016 mëss gní dades jö cina en jöbia ai 
31 de merz 2016. Formulars por fá domanda é da ciafé sön la plata internet dl comun  
o diretamënter te secretariat de comun. 
 

PLOANIES SAN MARTIN Y LUNGIARÜ 
 
Daurida dla prozedöra de beatificaziun de siur Heinrich Videsott dal vësco ai  
2 de forá, dales 11.00 tl zënter pastoral a Balsan cun mëssa denant dales 10.00 tl 
dom. Al vá ite döes corieres. Prenotaziuns pro Konrad Sottara   0471 843 077. 
 
Por l’Ann Sant dla Misericordia inviëia les Ploanies Ladines de Gherdëna y Val 
Badia düc al peregrinaje a Porsenù la sabeda, ai 23.04.16 cun le program 
injunté. Al é da se prenoté pro un/öna di mëmbri dl consëi de cöra paian 25 € pro 
la prenotaziun. 
 
Al vëgn metü a jí dui peregrinaji a Medjugorje ai 06 - 11 d’aurí y ai 18 - 22 de má. 
Por le peregrinaje d’aurí él da paié indöt 310 €; 110 € él da paié ite por la iscriziun.  
Por le peregrinaje de ma él da paié indöt 280 €; 80 € él da paié ite por la iscriziun. 
Info y prenotaziuns pro Konrad y Cristian Sottara 0471 843 077 . 335 17 32 706. 
 

SAN MARTIN 
 
Le consëi nü dla Uniun di Ëi é metü adöm da Leo Crepaz, Walter Zingerle, Hubert 
Planatscher y Paul Pedevilla. Dër dilan ch’ai stá ite y döt le bun y n bel dilan ince  
ai surastanc dl’ultima perioda por so bun laur. 
 
Reuniun generala di Seniors da San Martin y Antermëia en domënia, ai 07 de forá  
do la gran mëssa tl salf dl Istitut Ladin a San Martin 
Al gnará ince mostré n film sura i lüsc da paur de Südtirol cun n pice renfrësch dedô. 
 

- - - - - - - - - - - - - - - - - - - - - - -  
Le Sorvisc ai Jogn chir jogn y jones che á arjunt la majera eté y che á ligrëza da lauré 
cun mituns y mitans sciöche animadus/ësses pro l’ISTÉ DEBORIADA 2016.  
Por informaziuns prëibel cherdede sö 0474 523 070 (lönesc - jöbia: 8.00-12.00 y  
13.00-17.00) o info@jogn.org. Termo por dé jö les domandes é le 29 de forá. 
 
De isté-altonn 2016 vëgnel metü a jí a Porsenú n curs de 3 fins dl’edema por geniturs, 
copies, insegnanc y interessá sura le tema dl corp y dla sessualité. Al vëgn insigné 
concretamënter co ti jí pormez a chësc tema zite cun mituns y jogn te na manira 
scientifica, mo dër compatibla cun nosta religiun cristiana. Na sëra d’informaziun vëgn 
tignida ai 17 de merz dales 19.30 tl salf dla cöra a Bornech. 
  

Döt le bun a chi che complësc i agn de forá 
 
a San Martin:  Catarina Ferdigg Molingche nen complësc 89 al 1 
  Tile Dapunt Pedevilla che nen complësc 81 ai 16 
  Pire Rives che nen complësc 84 ai 21 
  Franz Conrater che nen complësc 94 ai 25 
  Sepl Trebo che nen complësc 86 ai 28 
 
a Lungiarü Gino Liotto che nen complësc 83 ai 2 
  Severina Costa che nen complësc 85 ai 7 
 

  
Plata dles Ploanies  
San Martin y Lungiarü 

 
siur Iaco Ploner  333 48 32 765 / 0474 453 003 - ploner.jakob@aruba.it 

  redaziun: anton.gasser@rolmail.net -  348 27 44 517 / 0474 523 194  

31.01. - 07.02.16    nr. 10 
termo da publiché: jöbia 20.00 

4a DOMËNIA IA POR L’ANN - C 
FESTA DE SANT UJÖP DA OIES  
 
Vangele (Lüca 10,1-9)  
Le Signur â chirì fora setantedui d’atri discepui 
y i à ortié dui a dui danfora 
te dötes les citês y ti posć olach’al ê por jì. 
Al ti à dit: La racoiüda é grana,  
mo al é mâ püć lauranć. 
Periede porchël le patrun dla racoiüda 
ch’al mënes fora lauranć por süa racoiüda. 
Jide!  
I ves ortiëii fora sciöche bisces danter i lus. 
Ne tolésse degun tacuin,  
degöna sportula y degügn ćialzà! ... 
Ne stede a s’intardié sön tru. 
Sc’i rovëis te na cité y an ves tol sö, spo mangede ći ch’an ves tënn sö. 
Varide i amarà che é dailò y dijedi ala jënt: Le rëgn de Dî é daimprò. 
 
La Dlijia nes mët tres indô danü porsones dan dai edli,  
che nes dij - y che nes á ince desmostré cun süa vita - 
coche la fede te Chël Bel Dî nes scinca significat y orientamënt, 
y coch’al é meso da ti jí do a Gejú Crist.  
Öna de chëstes porsones é Sant Ujöp Freinademetz, un de nos. 
Al á metü a desposiziun de Chël Bel Dî y dla jënt  
süa vita, sües facoltés y sües poscibilités 
y odô le compit de süa vita tl incundé y deslarié fora le vangele. 
Deboriada podunse tigní incö süa festa.  
Sant Ujöp, che te ne t’as cina inultima nia desmentié dla jënt de tüa patria, 
prëia por nos! 
 



 SAN MARTIN  LUNGIARÜ 

31.01.16 
4a DOMËNIA IA POR L’ANN C 
Giovanni Bosco 

  por proa dl cor degöna corona 
 9.30 Gran Mëssa solëna  
  en onú de Sant Ujöp Freinademetz 
11.00 Bato de David Verginer, Mirí 

31.01.16 
Domënia 

 7.55 Corona 
 8.15 Gran Mëssa solëna 
  en onú de Sant Ujöp Freinademetz 

01.02.16 
Lönesc          Brighita, Giovanna 

 01.02.16 
Lönesc   

  

02.02.16  
Dedolönesc 
Presentaziun dl Signur 
Santa Maria dales Ciandëres 

18.30 Mëssa en onú de Santa Maria 
  Benedisciun dles ciandëres 
  + + Monica y Tone Tolpeit 
  + Emma Conrater (dla Uniun) 
  Benedisciun de San Blaje 

02.02.16 
Mertesc 

20.00 Mëssa en onú de Santa Maria 
  Benedisciun dles ciandëres 
  + Florino Mischi 
  + + Iarone y Loise Freinademetz   
  Benedisciun de San Blaje 

03.02.16  
Dedemesaledema 
Blaje, Oskar 

  9.45 Benedisciun de San Blaje 
  por pici mituns, scolarins y scolars  
  y por düc chi che l’á ion 

03.02.16 
Mercui 

 7.30 Mëssa  + Agnes Clara Lezuo 
   + + Serafin y Emma Clara 
   + + Agostin y Maria Daporta 
  Benedisciun de San Blaje 

04.02.16 
Jöbia  (jöbia grassa) 
Rabanus Maurus, Gilbert 
 

 7.00 Adoraziun 
 7.30 Mëssa + Anna Vantsch dl Sartú 
   + siur Heinrich Videsott 
   + + Carlo y Maria Sottara 
  Corona por vocaziuns 
Comuniun ai amará y vijita ales families da Preroman 
14.30 Vijita ales families da Picolin y Alfur 

04.02.16 
Jöbia 

  

05.02.16 
Vëndres 
Injeun y Albuin, Agata 
Pröm Vëndres 

 18.30 Adoraziun chîta 
 19.00 Adoraziun eucaristica 
  

05.02.16 
Vëndres 

 7.00 Adoraziun  
 7.30 Mëssa + Maria Daporta, Grones 
   vis y + + de Nazio Clara 
   + Zilia Mischi 
Comuniun ai amará y vijita ales families Vi Lagoscel 

06.02.16 
Sabeda 
Paul Miki y Compagns, Dorotea 

 15.30 Mëssa tla Ciasa de Palsa 
 18.30 Mëssa prefestia  
  dl ann + Giovanni Flöss  
  dl ann + Clara y + Otto Zingerle 
  dl ann + Ida Clara Verginer 
  + Loise Palfrader Dasser 
  + Cristina Conrater 

06.02.16 
Sabeda 

20.00 Mëssa prefestia 
  familia Christian Sorá (de rengraziamënt) 
  dl ann + Franz Pezzei, Ghestan 
  + + + Sepl, Teresa y Iaco Dejaco 
 

07.01.16 
5a DOMËNIA IA POR L’ANN C 
      De dla Vita 

 9.00 Corona 
 9.30 Gran Mëssa por la comunité 
  dl ann + siur Angel Morlang 

07.02.16 
Domënia 

 7.55 Corona 
 8.15 Gran Mëssa por la comunité 
  do l’intenziun dla Uniun dles Ëres 

 


